
PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA  

PARLIMEN KELIMA BELAS TAHUN 2023 
 

 

 

PERTANYAAN : LISAN 
 

DARIPADA : YB DATO’ INDERA DR. SUHAILI BIN ABDUL 

RAHMAN [ LABUAN ]  

 

TARIKH    :   14 FEBRUARI 2025 (SELASA) 

 

  SOALAN 

DATO’ INDERA DR. SUHAILI BIN ABDUL RAHMAN [ LABUAN ] 

minta PERDANA MENTERI menyatakan: 

 

(a) status pembinaan Jambatan Labuan ke Menumbok yang terletak di 

tanah besar Sabah yang telah diumumkan oleh bekas Menteri Wilayah 

Persekutuan sewaktu pemerintahan Kerajaan Pakatan Harapan (PH) 

tahun 2018 - 2020; dan 

(b) adakah projek mega ini masih di bawah Inisiatif Swasta Awam (PPI) 

yang sudah melalui pelbagai peringkat termasuk Request for Proposal 

(RFP) dan adakah ia masih relevan dengan anggaran kos RM4 bilion 

pada masa ini. 
 

 
 
 
 
 
 
 
 
 
 
 
 
 
 
 



NO SOALAN: 24 
 

 
 

JAWAPAN 
 

YB DATO' SRI AZALINA OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 
 

Tuan Yang di-Pertua, 
 

1. Untuk makluman Ahli Yang Berhormat, pada September 2020, 

Kementerian Wilayah Persekutuan telah mendapat kelulusan prinsip 

daripada Jemaah Menteri untuk melaksanakan cadangan pembinaan 

Jambatan Labuan-Sabah secara Kerjasama Awam-Swasta melalui 

proses Request for Proposal. 

 

2. Kementerian Wilayah Persekutuan dan Kementerian Kerja Raya 

telah melaksanakan proses Request for Proposal dari 26 April 2021 

sehingga 1 November 2021. Sebanyak tiga (3) syarikat telah 

mengemukakan bidaan. Selanjutnya, proses penilaian teknikal dan 

komersial telah diadakan pada bulan Januari-Februari 2022. Keputusan 

penilaian iaitu ketiga-tiga pembida tidak melepasi kriteria pemarkahan 

penilaian teknikal dan penilaian komersial Request for Proposal telah 

diperakukan di peringkat Jawatankuasa Pemandu pada 3 Mac 2022. 

 

3. Keputusan Request for Proposal Cadangan Pembinaan Jabatan 

Labuan-Swasta secara Kerjasama Awam-Swasta telah dimaklumkan 

oleh pihak KWP dan KKR kepada Jemaah Menteri melalui 

Memorandum Jemaah Menteri pada bulan Julai 2022. 

 

4. Jemaah Menteri bersetuju supaya Unit Perancang Ekonomi, 

Jabatan Perdana Menteri menyelaras kajian mengenai pembangunan 

di Labuan dan impak perancangan ekonomi Wilayah pada masa 

hadapan. Susulan daripada keputusan ini, Pihak EPU telahpun 

mengadakan sesi mesyuarat bersama semua agensi-agensi berkaitan 

dan Mesyuarat bersetuju tindakan selanjutnya berkaitan pembinaan 

jambatan Labuan Sabah akan diselaraskan merujuk kepada kajian 

Rancangan Struktur Labuan 2040 yang sedang disediakan oleh 

Jabatan Perancangan Bandar dan Desa (PLANMalaysia) yang dijangka 

siap pada bulan Mei 2023. 
 

5. Jemaah Menteri juga memutuskan supaya Kementerian Kerja 

Raya dan Kementerian Wilayah Persekutuan menyelaras Kajian 

Pelaksanaan Jambutan Labuan-Sabah. Kementerian Kerja Raya telah 

bersetuju untuk melaksanakan Kajian Kebolehlaksanaan termasuklah 

anggaran kos pembinaan jambatan tersebut, tertakluk kepada 

kesediaan peruntukan. 

 

6. Sehubungan itu, Jabatan Wilayah Persekutuan, Jabatan Perdana 

Menteri, yang dahulunya dikenali sebagai Kementerian Wilayah 

Persekutuan akan mendapatkan keputusan Kerajaan, termasuklah dari 

segi anggaran kos dan sama ada projek ini merupakan Inisiatif Swasta 

Awam, selepas kajian Rancangan Struktur Labuan 2040 dan Kajian 

Kebolehlaksanaan Pembinaan Jambatan Labuan - Sabah selesai. 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA  

PARLIMEN KELIMA BELAS TAHUN 2023 
 
 
 

PERTANYAAN : LISAN 

 
DARIPADA : YB DATO’ INDERA DR. SUHAILI BIN ABDUL 

RAHMAN [ LABUAN ]  

 

TARIKH      :    20 FEBRUARI 2025 (ISNIN) 

 
 
SOALAN 

 

DATO’ INDERA DR. SUHAILI BIN ABDUL RAHMAN [ LABUAN ] 

minta PERDANA MENTERI menyatakan rasionalnya Kementerian 

Wilayah Persekutuan dibubarkan yang selama ini bertanggung jawab 

menjaga kepentingan pembangunan dan kesejahteraan warga kota 

Wilayah Persekutuan Kuala Lumpur, Wilayah Persekutuan Labuan dan 

Wilayah Persekutuan Putrajaya. 

JAWAPAN 
 
 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI 

INSTITUSI) 

 
Tuan Yang di-Pertua, 

 
Untuk makluman Ahli Yang Berhormat, organisasi dan fungsi- 

fungsi Kementerian Wilayah Persekutuan telah dipindahkan serta 

diletakkan di bawah bidang kuasa Jabatan Perdana Menteri. 

Kementerian Wilayah Persekutuan kini dikenali sebagai Jabatan 

Wilayah Persekutuan dan berada di bawah naungan Jabatan Perdana 

Menteri. Pemindahan ini dilaksanakan kerana Kerajaan mengambilkira 

kepentingan Wilayah Persekutuan dan oleh itu wajar diletakkan di 

bawah tanggungjawab YAB Perdana Menteri sendiri. Dengan 

pemindahan ini juga saiz Kabinet telah dikecilkan dan Kerajaan dapat 

memastikan kewangan negara ditadbir urus secara berhemah dan 

berkesan. 

 

Justeru, Jabatan Wilayah Persekutuan kekal bertanggungjawab 

menjaga segala kepentingan pembangunan dan kesejahteraan warga 

Wilayah Persekutuan. Pengurusan Wilayah Persekutuan khususnya 

daripada aspek perancangan, penyelarasan, pemantauan dan 

penetapan dasar, program dan aktiviti oleh Jabatan Wilayah 

Persekutuan diteruskan di bawah tadbir urus oleh seorang Menteri yang 

mana dalam hal ini adalah Perdana Menteri sendiri. 

 

Di bawah Perintah Menteri-Menteri Kerajaan Persekutuan 2023 

P.U.(A) 27/2023 yang telah diwartakan pada 20 Januari 2023, antara 

tanggungjawab YAB Perdana Menteri dalam hal ini adalah seperti 

berikut: 

 

i. merancang, menyelaras, melaksana, memantau dan 

menetapkan dasar-dasar bagi kemajuan dan pembangunan 

Wilayah Persekutuan Kuala Lumpur, Putrajaya dan Labuan 

dan                         kawasan pembangunan Kampong Bharu; 

 

ii. merancang, menyelaras, melaksana dan memantau dasar- 

dasar mengenai kerajaan tempatan bagi Wilayah 

Persekutuan Kuala Lumpur, Putrajaya dan Labuan; dan 

 

iii. merancang, menyelaras, melaksana dan memantau 

perancangan Wilayah Persekutuan Kuala Lumpur, Putrajaya 

dan Labuan dan kawasan pembangunan Kampong Bharu. 

 

Perintah tersebut juga menetapkan supaya Pejabat Pengarah 

Tanah dan Galian Wilayah Persekutuan, Dewan Bandaraya Kuala 

Lumpur, Perbadanan Putrajaya, Perbadanan Labuan, Perbadanan 

Pembangunan Kampong Bharu dan Majlis Sukan Wilayah Persekutuan 

kekal sebagai agensi-agensi di bawah Jabatan Wilayah Persekutuan, 

Jabatan Perdana Menteri. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA  

PARLIMEN KELIMA BELAS TAHUN 2023 
 
 

 

PERTANYAAN : LISAN 

 
DARIPADA : YB TUAN FONG KUI LUN 

  [ BUKIT BINTANG ] 

 

 TARIKH : 20 FEBRUARI 2023 (ISNIN) 

 
SOALAN 

 

TUAN FONG KUI LUN [ BUKIT BINTANG ] minta PERDANA 

MENTERI menyatakan sama ada Kerajaan akan menyemak semula 

kelulusan perancang bagi pembinaan bangunan bertingkat tinggi yang 

menjejaskan alam sekitar yang tidak selaras dengan kehendak Pelan 

Struktur Kuala Lumpur. 

JAWAPAN 
 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 
Tuan Yang di-Pertua, 

 
1. Untuk makluman Ahli Yang Berhormat, semua kelulusan 

perancang bagi pembinaan bangunan bertingkat tinggi hendaklah 

memenuhi kehendak Pelan Struktur Kuala Lumpur 2020 dan Pelan 

Bandar Raya Kuala Lumpur 2020. Kelulusan perancangan yang 

diberikan di peringkat Dewan Bandaraya Kuala Lumpur (DBKL) juga 

tertakluk kepada penilaian perancangan yang menyeluruh melibatkan 

aspek pematuhan terhadap pelan pembangunan, impak alam sekitar, 

impak lalu lintas, impak sosial dan keperluan kemudahan masyarakat 

serta aspek-aspek pembangunan lain yang ditetapkan oleh agensi 

berkaitan bagi pembangunan di Kuala Lumpur. 

 
2. Selaras dengan itu, setelah kelulusan diberikan oleh DBKL bagi 

sesuatu pembangunan, pemantauan secara berkala dan berterusan 

akan dilaksanakan bagi memastikan syarat-syarat dan peraturan yang 

dikeluarkan dipatuhi sepenuhnya oleh pemaju. Pemantauan dan 

kawalan tapak bina turut merangkumi aspek keselamatan, kesihatan 

dan keselesaan awam. 

 
3. Sekiranya sesuatu tapak bina didapati melanggar arahan, 

melakukan kesalahan atau menimbulkan masalah, tindakan 

penguatkuasaan akan diambil serta merta seperti mengenakan 

kompaun atau arahan memberhentikan kerja terhadap pemaju. Aspek 

pemantauan pembinaan dan penguatkuasaan sebelum, semasa dan 

selepas bangunan siap ini dilaksanakan selaras dengan Akta Jalan, 

Parit dan Bangunan 1974 [Akta 133], Akta Kerajaan Tempatan 1976 

[Akta 171] dan Undang-undang Kecil Bangunan (WPKL) 1985. 

 
Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA 

PARLIMEN KELIMA BELAS TAHUN 2023 
 
 

 

PERTANYAAN : LISAN 

 
DARIPADA  : YB DR. RADZI JIDIN  

   [PUTRAJAYA)  

 

TARIKH : 20 FEBRUARI 2023 (ISNIN) 

 
SOALAN 

 

DR. RADZI    JIDIN   [PUTRAJAYA) minta PERDANA MENTERI 

menyatakan apakah usaha Kerajaan dalam menyelesaikan masalah 

parkir yang semakin meruncing di kuarters penjawat awam dan 

perumahan penjawat awam (PPAM) di Putrajaya. 

JAWAPAN 
 

YB DATO' SRI AZALINA OTHMAN SAID, 

MENTERI DI JABATAN PERDANA MENTERI 

(UNDANG-UNDANG DAN REFORMASI 

INSTITUSI) 

 
Tuan Yang di-Pertua, 

 
1. Untuk makluman Ahli Yang Berhormat, Perbadanan Putrajaya 

(PPj) telah mengambil langkah-langkah merangkumi jangkamasa 

pendek dan jangkamasa panjang dalam usaha menangani masalah 

ini. 

 

2. Bagi langkah-langkah jangkamasa pendek, PPj telah 

menyediakan kemudahan tempat letak kereta sementara di 5 lokasi 

kawasan PPAM Putrajaya dengan jumlah tambahan parkir sebanyak 

1583 parkir dengan pecahan berikut: 

 
 

PPAM Tempat Letak 

Kereta (TLK) 

Tambahan 

Zon 1 – PPAM Selasih P17 131 

Zon 2 – PPAM Pudina P17 500 

Zon 3 – PPAM Seruling P5 610 

Zon 4 – PPAM Melinjau/Palma/Prima P11 218 

Zon 5 – PPAM Larai P6 124 

 

3. Ketika ini juga, pembangunan tempat letak kereta bertingkat 

sedang dilaksanakan di Kuarters Penjawat Awam Presint 8 dan 

Presint 9 dengan jumlah tambahan sebanyak 491 parkir. 

 

4. Bagi langkah-langkah jangka masa panjang, PPj akan 

menyediakan tempat letak kereta bertingkat di PPAM P17, PPAM 

P16, PPAM P11 dan P1 dalam tempoh lima (5) Tahun di bawah 

peruntukan RMKe-12 RP4 & RP5 dengan jumlah tambahan 

sebanyak 3220 parkir seperti berikut: 
 
 

Lokasi Cadangan TLK Tambahan TLK Tambahan 

1. Cadangan Bangunan TLK Bertingkat di Plot 

17KL5, Presint 17 (Selasih) 

1000 

2. Cadangan Bangunan TLK Bertingkat di Presint 16 

(Cengkih) 

1500 

3. Cadangan Bangunan TLK Bertingkat di Presint 1 

(Saderi) 

220 

4. Cadangan Bangunan TLK Bertingkat di Presint 11 500 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA 

PARLIMEN KELIMA BELAS TAHUN 2023 
 
 

 
 

PERTANYAAN : LISAN 

 
DARIPADA : YB DATUK SERI JOHARI BIN ABDUL  
  GHANI [ TITIWANGSA ] 

 
TARIKH : 23 FEBRUARI 2022 (KHAMIS) 

 

 
SOALAN 

 

DATUK SERI JOHARI BIN ABDUL GHANI [ TITIWANGSA ] minta 

PERDANA MENTERI menyatakan sama ada Kerajaan mempunyai 

polisi atau dasar spesifik bagi pelaksanaan skim pembangunan semula 

kawasan kediaman flat kos rendah di Kuala Lumpur yang telah berusia 

lebih 40 tahun. 

JAWAPAN 
 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI 

INSTITUSI) 

 
Tuan Yang di-Pertua, 

 
1. Untuk makluman Ahli Yang Berhormat, Kerajaan sememangnya 

mempunyai dasar-dasar spesifik bagi pelaksanaan pembangunan 

semula kawasan-kawasan lama termasuk kediaman flat kos rendah di 

Kuala Lumpur yang telah berusia lebih 40 tahun. 

 

2. Antara dasar tersebut ialah Panduan Pelaksanaan 

Pembangunan Semula Kuala Lumpur yang diterbitkan oleh 

Kementerian Wilayah Persekutuan yang bermula sejak tahun 2021, 

dan kini diteruskan oleh Jabatan Wilayah Persekutuan. 

 

3. Di bawah Panduan ini, pembangunan semula yang melibatkan 

hartanah milik individu perlu dilaksanakan secara usahasama di antara 

pemaju dan pemilik, manakala pembangunan semula yang melibatkan 

hartanah milik awam (Dewan Bandaraya Kuala Lumpur) dilaksanakan 

melalui kaedah Request for Proposal. 

 

4. Bagi memastikan segala kepentingan pemilik hartanah yang 

terlibat akan dilindungi dan dipelihara, Panduan Pelaksanaan 

Pembangunan Semula Kuala Lumpur menetapkan proses 

pertimbangan, kelulusan dan pemantauan yang ketat berasaskan 

kriteria-kriteria dan syarat-syarat yang jelas sebelum projek 

pembangunan semula dipersetujui dan dilaksanakan. 

 

5. Berdasarkan Panduan Pelaksanaan Pembangunan Semula 

Kuala Lumpur, Jabatan Wilayah Persekutuan terus memantau dan 

mengambil tindakan untuk memelihara dan melindungi kepentingan 

pemilik. Sekian, terima kasih. 

PEMBERITAHUAN PERTANYAAN DEWAN RAKYAT 

 MESYUARAT PERTAMA, PENGGAL KEDUA 

PARLIMEN KELIMA BELAS TAHUN 2023 
 

 

PERTANYAAN : LISAN 

 
DARIPADA  : YB DATO' INDERA DR. SUHAILI BIN     
   ABDUL RAHMAN [ LABUAN ] 

 
TARIKH : 7 MAC 2023 (SELASA) 

 

 
SOALAN 

 

YB DATO’ INDERA DR. SUHAILI BIN ABDUL RAHMAN [LABUAN] 

minta PERDANA MENTERI menyatakan : 

 
(a) pelaksanaan peratusan pencapaian infrastruktur dan kemudahan 

awam seperti bekalan air dan elektrik di seluruh Labuan sejak pulau itu 

diisytiharkan sebagai Wilayah Persekutuan kedua pada 1984; dan 

 

(b) apakah perancangan terkini Kerajaan berhubung aspek 

kesaksamaan dalam kemajuan selaras Rancangan Pemajuan Labuan 

2040 yang memperlihatkan Wilayah Persekutuan Labuan bakal sebagai 

Pulau Bandar Pintar dan Mampan. 

JAWAPAN 
 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 
Tuan Yang di-Pertua, 

 
1. Untuk makluman Ahli Yang Berhormat, sejak Labuan diisytiharkan 

sebagai Wilayah Persekutuan kedua pada 1984 pelbagai usaha 

membangun dan mempertingkat infrastruktur dan kemudahan awam 

telah dilaksanakan. Khusus bagi Kementerian Wilayah Persekutuan yang 

kini dikenali sebagai Jabatan Wilayah Persekutuan, projek-projek di 

bawah Jabatan ini yang dilaksanakan melalui Perbadanan Labuan dalam 

Rolling Plan 3 Tahun 2023 Rancangan Malaysia Kedua Belas adalah 

seperti berikut: 

 
i. Pembinaan Jalan Pesisir Pantai Dari Membedai Ke Tanjung Aru, 

WP Labuan yang telah siap pada 23 November 2021 dengan kos 

berjumlah RM132.3 juta dan kini masih dalam Tempoh Tanggungan 

Kecacatan; 

 
ii. Menaiktaraf Pasar Sentral Labuan yang dalam peringkat 

pelaksanaan dengan kos projek berjumlah RM1 juta; 

 
iii. Projek Smart City Labuan Fasa 1 yang dalam peringkat 

pelaksanaan dengan kos projek berjumlah RM5.3 juta; 

 
iv. Menaiktaraf Anjung Selera Milik Perbadanan Labuan yang dalam 

peringkat pelaksanaan dengan kos projek berjumlah RM3 juta; 

 
v. Menaiktaraf Jambatan Patau-Patau 1, WP Labuan yang  dalam 

proses penyediaan dokumen tender; 

 
vi. Projek Pembinaan Dewan Komuniti Kampung Patau-Patau 1, WP 

Labuan yang dalam proses tender; dan 

vii. Pembinaan   Cell   Sanitary   Landfill   Dan   Naik   Taraf

 Leachate Treatment Plan WP Labuan yang dalam proses 

tender. 

 
2. Sejak tahun 2014 – 2021 sebanyak 86 projek telahpun 

dilaksanakan di Labuan untuk mengukuhkan lagi sistem bekalan 

elektrik sedia ada dengan jumlah peruntukan sebanyak RM17.8 juta. 

Kerajaan Persekutuan melalui Kementerian Sumber Asli, Alam Sekitar 

dan Perubahan Iklim (NRECC) juga telah melaksanakan projek ladang 

solar di 2 lokasi di Wilayah Persekutuan Labuan yang akan 

membekalkan tenaga elektrik sebanyak 15 Megawatt bagi menampung 

jumlah bekalan sedia ada dan dijangka akan siap pada hujung tahun 

2023. Ini merupakan pencapaian yang signifikan kepada Labuan bagi 

menyokong pembangunan sumber tenaga boleh diperbaharui. 

 
3. Sebahagian besar bekalan air di Labuan masih bergantung 

kepada sebahagian besar sumber bekalan air mentah daripada LRA 

Lawa Gadong, Sabah yang menyumbang kapasiti pengeluaran 76 juta 

liter sehari atau sekitar 95 peratus air terawat. Agensi berkaitan yang 

menguruskan bekalan air pada masa ini sedang melaksanakan 7 projek 

dengan jumlah peruntukan sebanyak RM381 juta di mana 4 projek 

sedang dalam pembinaan, 1 projek sedang dalam peringkat perolehan 

dan 2 projek sedang dalam peringkat rekabentuk. 

 
4. Pelan pembangunan di WP Labuan adalah berdasarkan 

Rancangan Pemajuan Labuan 2040 (RPL2040) dengan menggariskan 

hala tuju untuk mencapai wawasan ke arah Labuan Sejahtera, Mampan 

dan Pintar. 

 
Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA  

PARLIMEN KELIMA BELAS TAHUN 2023 

 
 

 

PERTANYAAN : LISAN 

 
DARIPADA : YB PUAN TERESA KOK SUH SIM  

  [ SEPUTEH ]  

 

TARIKH : 7 MAC 2023 (SELASA) 

 
SOALAN 

 

PUAN TERESA KOK SUH SIM ( SEPUTEH ) minta PERDANA 

MENTERI menyatakan rancangan pembangunan semula di Kuala 

Lumpur dalam 10 tahun yang akan datang. Apakah status rancangan 

pembangunan semula pada rumah pangsa kos rendah di Taman Sri 

Endah di Sri Petaling memandangkan projek pembangunan semula ini 

telah mendatangkan bantahan kuat daripada penduduk di Sri Petaling. 

JAWAPAN 
 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI 

INSTITUSI) 

 
Tuan Yang di-Pertua, 

 
1. Jabatan Wilayah Persekutuan akan mengekal dan meneruskan 

dasar semasa berkenaan inisiatif Pembaharuan Semula Kuala Lumpur 

seperti yang telah dilaksanakan sebelum ini oleh Kementerian Wilayah 

Persekutuan, yang bermula pada tahun 2021. 

 

2. Bagi merealisasikan hasrat ini, pihak Dewan Bandaraya Kuala 

Lumpur (DBKL) melalui Pelan Struktur Kuala Lumpur (PSKL) 2040, 

telahpun mengenalpasti 139 kawasan yang berpotensi untuk 

dibangunkan semula. Kaedah pelaksanaannya pula telahpun digarap 

dan dijelaskan melalui dokumen Panduan Pelaksanaan Pembangunan 

Semula Kuala Lumpur. 

 

3. Permohonan projek pembangunan semula rumah pangsa kos 

rendah di Taman Sri Endah di Sri Petaling sedang dalam pertimbangan 

pihak DBKL. Permohonan tersebut telah dibincangkan di Mesyuarat 

Jawatankuasa Infrastruktur dan Projek Khas (JKEI), Kementerian 

Wilayah Persekutuan pada 4.2.2022 dan Mesyuarat secara dasarnya 

bersetuju dengan cadangan pembangunan semula tersebut. Pihak 

syarikat diberikan persetujuan secara bersyarat dalam tempoh selama 

satu (1) tahun (bermula 1.4.2022 hingga 1.4.2023) untuk mematuhi 

syarat-syarat yang ditetapkan dalam Panduan Pelaksanaan 

Pembaharuan Semula Kuala Lumpur seperti berikut: 

 
i. Syarikat perlu mendapat sekurang-kurangnya

 75% persetujuan awal pemilik petak/unit secara bertulis; 

ii. Syarikat perlu menyediakan kajian kebolehlaksanaan 

projek (feasibility study); 

 

iii. Syarikat perlu menyediakan pelan perniagaan (business 

model); 

 

iv. Syarikat perlu menyediakan kaedah pemilikan tanah dan 

kaedah yang dipilih (tempoh cadangan penyelesaian dan 

skim pembiayaan); 

 

v. Syarikat perlu menyediakan cadangan mekanisme 

pembayaran pampasan/bayaran kepada pemilik petak/unit; 

 

vi. Syarikat perlu mengemukakan cadangan rumah ganti atau 

transit yang bersesuaian kepada pemilik petak/unit yang 

terlibat; dan 

 

vii. Syarikat perlu menyediakan pelan susun atur cadangan 

yang   komprehensif. 

 
4. Sehingga kini, pihak syarikat masih dalam tindakan untuk 

mematuhi syarat-syarat yang ditetapkan tersebut. 

 
Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA  

PARLIMEN KELIMA BELAS TAHUN 2023 
 
 

 

PERTANYAAN : LISAN 

 
DARIPADA : YB DATUK SERI JOHARI BIN ABDUL GHANI 

[ TITIWANGSA ]  

 

TARIKH : 7 MAC 2023 (SELASA) 

 
SOALAN 

 

YB DATUK SERI JOHARI BIN ABDUL GHANI [ TITIWANGSA ] minta 

PERDANA MENTERI menyatakan berapa jumlah penduduk miskin 

dan miskin tegar di Kuala Lumpur bagi tahun 2018, 2019, 2020, 2021 

dan 2022 dan nyatakan perancangan Kerajaan bagi mengatasi 

masalah kemiskinan bandar raya ini. 

JAWAPAN 
 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI 

INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, Sistem eKasih adalah 

merupakan pangkalan data kemiskinan nasional yang bersifat dinamik. 

Berdasarkan sistem eKasih, jumlah penduduk miskin dan miskin tegar 

di Kuala Lumpur bagi tahun 2018, 2019, 2020, 2021 dan 2022 adalah 

seperti berikut: 

 

Tahun Miskin Tegar Miskin Jumlah 

Kemiskinan 

2018 771 1,502 2,273 

2019 1,048 2,871 3,919 

2020 996 1,810 2,806 

2021 3,858 4,545 8,403 

2022 2,173 3,874 6,047 

Sumber: Unit Penyelarasan Pelaksanaan (ICU, JPM) 

 
2. Merujuk kepada trend data eKasih dari tahun 2018 hingga 

2022, terdapat peningkatan mendadak dengan anggaran sebanyak 

empat kali ganda jumlah penduduk miskin dan miskin tegar di Wilayah 

Persekutuan Kuala Lumpur (WPKL) pada tahun 2020 dan 2021. Salah 

satu faktor signifikan yang menyebabkan peningkatan mendadak ini 

adalah kerana Pendapatan Garis Kemiskinan (PGK) per kapita baharu 

yang digunapakai, iaitu berdasarkan PGK Per Kapita 2019. 

 

3. Manakala, data kemiskinan dari tahun 2018 hingga 2020 adalah 

berdasarkan kepada PGK Per Kapita 2016. Kementerian Ekonomi dan 

Jabatan Perangkaan Malaysia (DOSM) menetapkan PGK yang baharu, 

setelah kerajaan mengkaji semula metodologi pengiraan berasaskan 

pola perbelanjaan isi rumah berpendapatan rendah. PGK per kapita 

adalah jumlah pendapatan keseluruhan isi keluarga sebulan dan ia 

dibahagikan dengan jumlah ahli isi rumah. 

 

4. Bagi memastikan data eKasih tuntas dan berintegriti, Jabatan 

Wilayah Persekutuan (JWP) sentiasa melaksanakan pemutihan data 

bersama ICU JPM serta agensi pemberi bantuan seperti Majlis Agama 

Wilayah Persekutuan (MAIWP) dan Jabatan Kebajikan Masyarakat 

(JKM). Pemutihan data ini adalah penting bagi mengelakkan ketirisan 

dan memastikan hanya individu yang benar-benar layak dikategorikan 

sebagai miskin dan miskin tegar berada dalam pangkalan data eKasih. 

 

5. Kerajaan sentiasa melaksanakan pelbagai program sejak sekian 

lama bagi mengatasi masalah kemiskinan bandar raya ini dan telah 

menerapkan konsep pembangunan Malaysia MADANI dalam 

pelaksanaannya. Justeru, inisiatif-inisiatif kemiskinan bandar yang 

direncana tidak terhad kepada peningkatan pendapatan semata-mata 

tetapi wajar juga melibatkan kesejahteraan dari segi kesihatan, 

pendidikan, perumahan dan taraf kehidupan. 

 

6. Sehubungan itu, JWP telah melaksanakan pelbagai program 

antaranya seperti Jualan Rakyat MYGrocer@Wilayah, 

MyMedic@Wilayah, MyFood@Wilayah dan MyJob@Wilayah. 

Program- program ini sangat membantu warga WPKL mendepani isu 

kenaikan kos sara hidup, peluasan akses kepada perkhidmatan 

kesihatan, menambahbaik keupayaan isi rumah memperolehi hak 

untuk mendapatkan makanan dan meningkatkan penawaran peluang 

pekerjaan. 

 

7. Sesungguhnya, JWP bersama agensinya iaitu Dewan Bandaraya 

Kuala Lumpur (DBKL) dan Perbadanan Labuan (PL) sentiasa komited 

dalam usaha mencapai sifar miskin tegar selaras dengan sasaran 

kebangsaan iaitu pada tahun 2025. Manakala, Putrajaya telah berjaya 

mencapai sifar miskin tegar pada bulan Julai 2022. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA 

PARLIMEN KELIMA BELAS TAHUN 2023 
 
 

 

PERTANYAAN : LISAN 

 
DARIPADA : YB DATUK SERI JOHARI BIN ABDUL 

  GHANI [ TITIWANGSA ]  

TARIKH   : 13 MAC 2023 (ISNIN) 
 

 SOALAN 

DATUK SERI JOHARI BIN ABDUL GHANI [ TITIWANGSA ] minta 

PERDANA MENTERI menyatakan: 

 
a) status penjualan tanah Pasar Datuk Keramat kepada Syarikat 

Sinotech Properties Development Sdn. Bhd dan berapakah harga 

jualannya; dan 

 

b) adakah syarikat ini telah membayar sepenuhnya harga jualan 

tersebut dan jika belum, adakah kerajaan akan menarik balik penjualan 

tersebut. 

JAWAPAN 
 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI 

INSTITUSI) 

 
Tuan Yang di-Pertua, 

 
1. Untuk makluman Ahli Yang Berhormat, penjualan tanah Pasar 

Datuk Keramat antara Datuk Bandar Kuala Lumpur dan Tetuan 

Sinotech Properties Development Sdn Bhd masih berjalan seperti 

Perjanjian Jual Beli bertarikh 29 September 2017 dan Perjanjian 

Tambahan bertarikh 31 Mac 2021. Pihak syarikat telah menjelaskan 

10% wang pendahuluan dan baki harga jualan tanah hanya akan 

diterima oleh Datuk Bandar Kuala Lumpur setelah pembangunan 108 

unit rumah gantian Perumahan Awam Seri Perlis 1 siap dibina. 

Kelulusan pembangunan projek ini masih dalam peringkat permohonan 

oleh pihak syarikat dan dipantau oleh DBKL. 

2. DBKL telah menggesa pihak syarikat untuk menyegerakan 

pembinaan rumah gantian Perumahan Awam Seri Perlis 1 di Bukit 

Keramat, Kuala Lumpur. 

 
Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA  

PARLIMEN KELIMA BELAS TAHUN 2023 
_________________________________________________________________________________ 

 

PERTANYAAN : LISAN 

 
DARIPADA : YB DATUK SERI HAJI JALALUDDIN 

      BIN HAJI ALIAS [ JELEBU ] 

 
TARIKH   : 13 MAC 2023 (ISNIN) 
 

 SOALAN 

DATUK SERI HAJI JALALUDDIN BIN HAJI ALIAS [ JELEBU ] minta 

PERDANA MENTERI menyatakan bagaimanakah bentuk pengurusan 

terhadap Wilayah Persekutuan Kuala Lumpur, Putrajaya dan Labuan 

selepas Kementerian Wilayah Persekutuan dimansuhkan. 

JAWAPAN 
 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 
Tuan Yang di-Pertua, 

 
1. Untuk makluman Ahli Yang Berhormat, organisasi dan fungsi-

fungsi Kementerian Wilayah Persekutuan telah dipindahkan serta 

diletakkan di bawah bidang kuasa Jabatan Perdana Menteri. 

Kementerian Wilayah Persekutuan kini dikenali sebagai Jabatan 

Wilayah Persekutuan dan berada di bawah naungan Jabatan Perdana 

Menteri. Pemindahan ini dilaksanakan kerana Kerajaan mengambilkira 

kepentingan Wilayah Persekutuan dan oleh itu wajar diletakkan di bawah 

tanggungjawab YAB Perdana Menteri sendiri. Dengan pemindahan ini 

juga saiz Kabinet telah dikecilkan dan Kerajaan dapat memastikan 

kewangan negara ditadbir urus secara berhemah dan berkesan. 

 

2. Justeru, Jabatan Wilayah Persekutuan kekal bertanggungjawab 

menjaga segala kepentingan pembangunan dan kesejahteraan warga 

Wilayah Persekutuan. Pengurusan Wilayah Persekutuan khususnya 

daripada aspek perancangan, penyelarasan, pemantauan dan 

penetapan dasar, program dan aktiviti oleh Jabatan Wilayah Persekutuan 

diteruskan di bawah tadbir urus oleh seorang Menteri yang mana dalam 

hal ini adalah Perdana Menteri sendiri. 

 
3. Di bawah Perintah Menteri-Menteri Kerajaan Persekutuan 2023 

P.U.(A) 27/2023 yang telah diwartakan pada 20 Januari 2023, antara 

tanggungjawab YAB Perdana Menteri dalam hal ini adalah seperti berikut: 

 
i. merancang, menyelaras, melaksana, memantau dan 

menetapkan dasar-dasar bagi kemajuan dan pembangunan 

Wilayah Persekutuan Kuala Lumpur, Putrajaya dan Labuan 

dan kawasan pembangunan Kampong Bharu; 

 
ii. merancang, menyelaras, melaksana dan memantau dasar- 

dasar mengenai kerajaan tempatan bagi Wilayah 

Persekutuan Kuala Lumpur, Putrajaya dan Labuan; dan 

 
iii. merancang, menyelaras, melaksana dan memantau 

perancangan Wilayah Persekutuan Kuala Lumpur, 

Putrajaya dan Labuan dan kawasan pembangunan 

Kampong Bharu. 

 
4.         Perintah tersebut juga menetapkan supaya Pejabat Pengarah 

Tanah dan Galian Wilayah Persekutuan, Dewan Bandaraya Kuala 

Lumpur, Perbadanan Putrajaya, Perbadanan Labuan, Perbadanan 

Pembangunan Kampong Bharu dan Majlis Sukan Wilayah Persekutuan 

kekal sebagai agensi-agensi di bawah Jabatan Wilayah Persekutuan, 

Jabatan Perdana Menteri. 

 
Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA,  

PARLIMEN KELIMA BELAS TAHUN 2023 
 

 

 

PERTANYAAN : LISAN 

 
DARIPADA : YB DATUK SERI JOHARI BIN ABDUL GHANI 

[TITIWANGSA] 

 
TARIKH : 16 MAC 2023 (KHAMIS) 

 

 
SOALAN 

 

DATUK SERI JOHARI BIN ABDUL GHANI [TITIWANGSA] minta 

PERDANA MENTERI menyatakan apakah status projek pembangunan 

semula Flat Pekeliling Dewan Bandaraya Kuala Lumpur (DBKL) yang 

mana penduduknya telah dipindahkan pada 2008 dan adakah pihak 

Kerajaan sudah memulangkan semula pemilikan 202 unit Flat Pekeliling 

kepada pemilik asal. 

JAWAPAN 
 

YB DATO' SRI AZALINA OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 
Tuan Yang di-Pertua, 

 
1. Untuk makluman Ahli Yang Berhomat, status projek pembangunan 

semula ini masih dalam tindakan pihak Unit Kerjasama Awam 

Swasta (UKAS), JPM memandangkan tanah balasan projek 

terlibat dengan cadangan jajaran Mass Rapid Transit (MRT) 

Laluan 3. Jabatan Wilayah Persekutuan, Jabatan Perdana Menteri 

(JWP, JPM) dan Dewan Bandaraya Kuala Lumpur (DBKL) melalui 

UKAS, JPM dalam cadangan untuk mempercepatkan rundingan 

dengan syarikat bagi menyediakan rumah gantian kepada pemilik 

asal Flat Pekeliling tersebut. Melalui perjanjian konsesi tersebut, 

sebanyak 2,791 unit kediaman telah dibangunkan semula di 

Perumahan Awam Desa Rejang. Perumahan awam tersebut telah 

diterima DBKL pada 10 Mac 2005 (Fasa 1) dan 13 Mac 2007 

(Fasa 2). 

 

2. Flat Pekeliling ini terdiri daripada 3,009 unit kediaman. Daripada 

jumlah tersebut sebanyak 2,605 unit adalah milik Dewan 

Bandaraya Kuala Lumpur (DBKL) dan 404 unit milik pemilik. 

Berdasarkan perancangan asal, keseluruhan penduduk Flat 

Pekeliling akan dipindahkan ke Perumahan Awam Desa Rejang 

pada tahun 2008 manakala pemilik unit telah ditawarkan untuk 

memiliki unit kediaman perumahan awam tersebut. Sebanyak 940 

unit kediaman telah dirancang untuk dibangunkan di Parcel S 

sepertimana yang telah diputuskan Jemaah Menteri pada 24 

November 2017. Walau bagaimanapun, sebilangan pemilik 

enggan menerima unit kediaman perumahan awam tersebut. 
 

3. Sehubungan itu, daripada 404 pemilik unit, seramai 150 pemilik 

telah memiliki kediaman di Perumahan Awam Desa Rejang dan 

218 pemilik telah memilih untuk memiliki unit di PT 456, Sentul 

yang juga dikenali sebagai Parcel S. Baki 36 pemilik selebihnya 

telah menerima pampasan tunai. Untuk makluman, jumlah pemilik 

asal yang akan memiliki unit kediaman di Parcel S adalah seramai 

218 pemilik dan bukan 202 pemilik. 
 

4. Baki 218 pemilik yang memilih untuk memiliki unit di PT456, Sentul 

pula masih ditempatkan secara transit di Perumahan Awam Sri 

Terengganu dan Perumahan Awam Desa Rejang sejak tahun 

2008. Sehingga kini, Dewan Bandaraya Kuala Lumpur telah 

menanggung kos transit tersebut kerana Perjanjian Konsesi sedia 

ada tidak memperuntukkan kos transit kepada mana-mana pihak. 

 

Sekian, terima kasih. 

 



NO SOALAN: 21 
 

 

 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA  

PARLIMEN KELIMA BELAS TAHUN 2023 
 
 

 

PERTANYAAN : LISAN 

 
DARIPADA  : YB TUAN TAN KOK WAI   

   [ CHERAS ] 

 

 TARIKH : 22 MAC 2023 (RABU) 

 
SOALAN 

 

TUAN TAN   KOK   WAI   [ CHERAS ]   minta   PERDANA   MENTERI 

menyatakan dasar semasa mengenai pembangunan semula kawasan- 

kawasan lama di Kuala Lumpur, terutamanya dari segi keperluan dan 

syarat yang perlu dipenuhi oleh pihak pembangun flat dan pangsapuri 

awam dan persendirian dan apakah perlindungan yang ada untuk 

melindungi kepentingan pemilik hartanah yang terkesan atau penghuni 

mereka. 

JAWAPAN 
 

YB DATO' SRI AZALINA OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 
Tuan Yang di-Pertua, 

 
1. Untuk makluman Ahli Yang Berhormat, Kerajaan sememangnya 

mempunyai dasar-dasar spesifik bagi pelaksanaan pembangunan 

semula kawasan-kawasan lama termasuk kediaman flat kos rendah di 

Kuala Lumpur yang telah berusia lebih 40 tahun. Antara dasar tersebut 

ialah Panduan Pelaksanaan Pembangunan Semula Kuala Lumpur yang 

diterbitkan oleh Kementerian Wilayah Persekutuan yang kini dikenali 

sebagai Jabatan Wilayah Persekutuan. Pelaksanaan Panduan ini yang 

bermula sejak tahun 2021, kini diteruskan oleh Jabatan Wilayah 

Persekutuan. 

 

2. Di bawah Panduan ini, pembangunan semula yang melibatkan 

hartanah milik individu perlu dilaksanakan secara usahasama di antara 

pemaju dan pemilik, manakala pembangunan semula yang melibatkan 

hartanah milik awam (Dewan Bandaraya Kuala Lumpur) dilaksanakan 

melalui kaedah Request for Proposal. 

 

3. Bagi memastikan segala kepentingan pemilik hartanah yang 

terlibat akan dilindungi dan dipelihara, Panduan Pelaksanaan 

Pembangunan Semula Kuala Lumpur menetapkan proses 

pertimbangan, kelulusan dan pemantauan yang ketat berasaskan 

kriteria-kriteria dan syarat-syarat yang jelas sebelum projek 

pembangunan semula dipersetujui dan dilaksanakan. 

 

4. Kriteria-kriteria tersebut antara lain ialah: 

a. Perumahan Awam (PA) DBKL dan/atau perumahan 

swasta yang melebihi 30 tahun, atau 

b. Bangunan yang lama dan usang yang berpotensi untuk 

di bangunkan semula, atau 

c. Bangunan yang disahkan tidak selamat untuk diduduki 

oleh agensi yang bertanggungjawab, atau 

d. Perumahan yang tidak sesuai diduduki (socially-not-fit). 

 
Sementara syarat-syarat yang perlu dipenuhi oleh pemaju untuk                         

melaksanakan pembangunan semula pula termasuklah: 

 

a. Pelaksanaan pembaharuan semula dan proses 

pengambilan tanah hanya boleh dilaksanakan setelah 

sekurang-kurangnya 75% pemilik bersetuju dengan 

tawaran pemaju (persetujuan usahasama) 

b. Pemaju memberi jaminan kepada pemilik asal bahawa 

unit gantian yang bernilai tinggi akan diberi kepada 

pemilik asal; 

d. Pemaju perlu menyediakan komponen 100% 

perumahan mampu milik iaitu 50% Residensi Wilayah 

dan 50% Residensi Prihatin; 

e. Pemaju perlu menyediakan 30% komponen 

perumahan mampu milik atau penyediaan ruang niaga 

dan pejabat mampu biaya di tapak pembangunan 

semula yang berkeluasan melebihi 5 ekar; 

f.  Pemaju perlu menyediakan Sekurang-kurangnya 50% 

komponen kediaman bagi projek pembangunan 

bercampur; dan 

h.      Menyediakan jaringan connectivity pejalan kaki dan 

laluan basikal; 

 

5. Berdasarkan Panduan Pelaksanaan Pembangunan Semula 

Kuala Lumpur, Jabatan Wilayah Persekutuan terus memantau dan 

mengambil tindakan untuk memelihara dan melindungi kepentingan 

pemilik. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

 MESYUARAT PERTAMA, PENGGAL KEDUA  

PARLIMEN KELIMA BELAS TAHUN 2023 
 
 

 

PERTANYAAN : LISAN 

 
DARIPADA : YB TUAN ZAHIR BIN HASSAN 

    [ WANGSA MAJU ] 

 
TARIKH : 22 MAC 2023 (RABU) 

 

 
SOALAN 

 

TUAN ZAHIR BIN HASSAN [WANGSA MAJU] minta PERDANA 

MENTERI menyatakan: 

 
(a) pencapaian terkini projek-projek Residensi Wilayah (dahulunya                               

RUMAWIP) berbanding perancangan; dan 

 

(b) penjelasan khusus mana mungkin pembeli rumah Residensi 

Hektar di Wangsa Maju kini mula membayar ansuran pinjaman 

penuh ketika projek masih belum siap dan jangkaan tarikh siap 

telah beberapa kali dilanjutkan. 

JAWAPAN 
 

YB DATO' SRI AZALINA OTHMAN SAID, 
MENTERI DI JABATAN PERDANA MENTERI 
(UNDANG-UNDANG DAN REFORMASI INSTITUSI) 

 
Tuan Yang di-Pertua, 

 
1. Untuk makluman Ahli Yang Berhormat, Jabatan Wilayah 

Persekutuan (JWP) telah mensasarkan pembinaan sebanyak 80,000 unit 

rumah mampu milik dalam tempoh 10 tahun mulai tahun 2018 hingga 

tahun 2028. Sehingga 31 Januari 2023, sebanyak 60,577 unit iaitu 76 %, 

yang melibatkan 89 projek Residensi Wilayah (RW) telah diluluskan bagi 

memenuhi keperluan warga Wilayah Persekutuan. Daripada jumlah 

60,577 unit tersebut sebanyak 19,963 unit melibatkan 35 projek telah siap, 

26,571 unit melibatkan 30 projek sedang dalam pembinaan dan 14,043 

unit melibatkan 24 projek yang telah mendapat Perintah Pembangunan 

(DO). Daripada jumlah 60,577 unit tersebut juga, sebanyak 56,889 unit 

dibina di Kuala Lumpur, 2,908 unit dibina di Putrajaya dan sebanyak 780 

unit di Labuan. 

 
2. Pembangunan Residensi Hektar di kawasan Parlimen Wangsa Maju 

sebagai Residensi Wilayah telah dibina di atas tanah Rizab Melayu 

melibatkan 2400 unit. Jumlah pembeli yang menggunakan pembiayaan 

daripada Lembaga Pembiayaan Perumahan Sektor Awam (LPPSA) 

adalah seramai 467 orang pembeli atau 19.46% daripada jumlah 

keseluruhan unit Residensi Hektar. Sementara pembeli-pembeli lain 

menggunakan pelbagai kaedah pembiayaan lain. 

 
3. Dalam hal ini, mana-mana kelulusan pembiayaan LPPSA yang 

diperoleh sebelum tahun 2022, pembiayaan jenis 3 (rumah dalam 

pembinaan) bagi rumah bertingkat termasuklah Residensi Wilayah, 

bayaran balik bulanan akan bermula selepas bayaran kemajuan 95% 

dikeluarkan atau pada bulan ke-25 daripada tarikh kelulusan yang mana 

terdahulu. Manakala, bagi kelulusan pembiayaan LPPSA yang diperoleh 

pada tahun 2022, Garis Panduan Pembiayaan Perumahan LPPSA 

Bil/1/2022 telah menetapkan bahawa, pembiayaan jenis 3 (rumah dalam 

pembinaan) bagi rumah bertingkat termasuklah Residensi Wilayah, 

bayaran balik bulanan akan bermula selepas bayaran kemajuan 95% 

dikeluarkan atau pada bulan ke-37 daripada tarikh kelulusan yang 

mana terdahulu. 

 
4. Sehingga kini, JWP telah dimaklumkan oleh pihak LPPSA 

bahawa 467 peminjam LPPSA (100%) bagi Projek Residensi Hektar 

telah mula membayar ansuran bulanan sebagaimana perjanjian di 

antara pembeli dan LPPSA. Pada ketika ini, pihak LPPSA menawarkan 

bantuan dalam bentuk penjadualan atau penyusunan semula ansuran 

bulanan yang lebih rendah bagi tempoh maksimum 24 bulan tertakluk 

kepada kelulusan pihak Lembaga serta pengesahan kesiapan terkini 

daripada pemaju bagi projek perumahan yang telah disahkan sebagai 

projek sakit oleh pihak Jabatan Perumahan Negara, Kementerian 

Pembangunan Kerajaan Tempatan (JPN, KPKT). 

 
5. Walau bagaimanapun, bagi membantu pembeli yang 

menghadapi masalah pembayaran pembiayaan perumahan ini, JWP 

telah mengadakan sesi libat urus bersama LPPSA dan mengesyorkan 

beberapa kaedah untuk penangguhan atau penstrukturan semula 

bayaran pembiayaan perumahan ini tertakluk kepada kelulusan LPPSA 

agensi di bawah Kementerian Kewangan. 

 
Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA 

PARLIMEN KELIMA BELAS TAHUN 2023 
 
 

 

PERTANYAAN : LISAN 

 
DARIPADA : YB DATUK SERI JOHARI BIN ABDUL 

GHANI [TITIWANGSA] 

 
TARIKH : 22 MAC 2022 (RABU) 

 

 
SOALAN 

 

DATUK SERI JOHARI BIN ABDUL GHANI [TITIWANGSA] minta 

PERDANA MENTERI menyatakan berapa jumlah penjaja dan peniaga 

kecil di sekitar ibu kota Kuala Lumpur setakat Disember 2022 dan berapa 

jumlah lesen yang telah dikeluarkan oleh DBKL kepada penjaja dan 

peniaga kecil berkenaan. 

 
JAWAPAN 

 

YB DATO’ SRI AZALINA OTHMAN SAID MENTERI 

DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 
Tuan Yang di-Pertua, 

 
Untuk makluman Ahli Yang Berhormat, berdasarkan rekod Dewan 

Bandaraya Kuala Lumpur (DBKL) sehingga 31 Disember 2022 sebanyak 

37,158 lesen telah diberikan kepada penjaja dan peniaga kecil di Kuala 

Lumpur. Jumlah ini sentiasa akan berubah tertakluk kepada permohonan 

semasa dan status penjaja dan peniaga kecil berkenaan termasuk 

pembatalan lesen. 

 

Sekian, terima kasih. 

 



NO SOALAN: 31 
 

 

 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA 

PARLIMEN KELIMA BELAS TAHUN 2023 
 
 

 

PERTANYAAN : LISAN 

 
DARIPADA : YB DATO' SRI ISMAIL SABRI BIN YAAKOB 

[BERA] 

 
TARIKH : 28 MAC 2023 (SELASA) 

 

 
SOALAN 

 

DATO' SRI ISMAIL SABRI BIN YAAKOB [BERA] minta PERDANA 

MENTERI menyatakan menyatakan apakah mekanisme yang diguna 

pakai oleh pihak Kementerian bagi memastikan Projek Perumahan Rakyat 

di bawah kelolaan Kementerian Wilayah Persekutuan sebelum ini iaitu 

RumahWIP dapat disiapkan tepat pada waktu bagi membantu para 

pembeli memiliki rumah pertama mereka. 

JAWAPAN 
 

YB DATO’ SRI AZALINA OTHMAN SAID MENTERI 

DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 
Tuan Yang di-Pertua, 

 
1. Untuk makluman Ahli Yang Berhormat, Program Perumahan Rakyat 

atau Rumah PPR adalah satu program Kerajaan yang diterajui oleh 

Kementerian Pembangunan Kerajaan Tempatan (KPKT) bertujuan untuk 

penempatan semula setinggan dan bagi memenuhi keperluan tempat 

kediaman bagi golongan berpendapatan rendah (B40). Rumah- rumah 

PPR yang telah selesai dibina akan diserahkan kepada Pihak Berkuasa 

Tempatan bagi tujuan pengisian, pengurusan bangunan serta kerja-kerja 

penyelenggaraan. 

 

2. Manakala Residensi Wilayah (RW) yang dahulunya dikenali sebagai 

RUMAWIP adalah merujuk kepada Program Rumah Mampu Milik (RMM) di 

Wilayah Persekutuan yang diterajui oleh Kementerian Wilayah 

Persekutuan yang kini dikenali sebagai Jabatan Wilayah Persekutuan 

(JWP). Rumah Residensi Wilayah ini dijual dengan harga jualan tidak 

melebihi RM300,000 seunit dan mempunyai saiz rumah tidak kurang 

daripada 800 kaki persegi. 

 
3. Pada ketika ini, mekanisme pemantauan yang diguna oleh Jabatan 

Wilayah Persekutuan bagi memastikan Residensi Wilayah dapat disiapkan 

tepat pada waktu adalah menerusi kaedah seperti berikut iaitu: 

 

1) Pemantauan melalui penetapan Petunjuk Prestasi Utama 

(KPI) 

 

Jabatan Wilayah Persekutuan telah mensasarkan pembinaan 

sebanyak 80,000 unit rumah mampu milik dalam tempoh 10 tahun 

mulai tahun 2018 hingga tahun 2028. Oleh itu, KPI bagi 

pembinaan Residensi Wilayah ditetapkan kepada 8,000 unit 

setahun. 

2) Mesyuarat Penyelarasan bagi mana-mana projek di bawah 

kategori projek sakit atau lewat 

 

Mesyuarat penyelarasan diadakan bersama-sama dengan 

Jabatan Perumahan Negara, Kementerian Pembangunan 

Kerajaan Tempatan dan agensi yang berkaitan serta pihak 

pemaju bagi mengenal pasti permasalahan yang timbul sekaligus 

mencari jalan penyelesaian. 

 

3) Lawatan Turun Padang ke Projek Residensi Wilayah 

 
Lawatan Turun Padang juga diadakan bersama dengan pihak 

Jabatan Perumahan Negara, Kementerian Pembangunan 

Kerajaan Tempatan untuk mendapatkan gambaran sebenar 

kemajuan fizikal bagi projek perumahan Residensi Wilayah 

berbanding dengan jadual perancangan oleh pihak pemaju. 

 

4) Pemantauan melalui aduan-aduan yang diterima daripada 

pembeli Residensi Wilayah di Portal Residensi Wilayah 

 

Aduan yang diterima di Portal Residensi Wilayah akan diteliti dan 

disiasat oleh urus setia Residensi Wilayah. Mesyuarat 

Penyelarasan atau Turun Padang akan diadakan berdasarkan 

aduan yang diterima. 

 

4. Selain itu, setiap pemaju perumahan adalah tertakluk kepada Akta 

Pemajuan Perumahan (Kawalan Dan Pelesenan) 1966 (Di Semak - 1973) 

[Akta 118] yang dikawal selia oleh Jabatan Perumahan Negara, 

Kementerian Pembangunan Kerajaan Tempatan selaku pihak berkuasa 

yang memantau projek perumahan swasta termasuklah Program 

Residensi Wilayah. Dalam hal ini, tempoh milikan serahan kosong atau 

Vacant Possession adalah bermula dari tarikh seorang pembeli 

menandatangani Perjanjian Jual Beli (SPA). Bagi rumah bertingkat (high- 

rise properties) tempoh milikan serahan kosong lazimnya adalah selama 

36 bulan. Sekiranya pihak pemaju tidak memenuhi tempoh 36 bulan 

tersebut,   pihak   pemaju   bertanggungjawab   untuk   menyelesaikan 

sebarang denda gantirugi jumlah tertentu (Liquidated Ascertained 

Damages, LAD) sekiranya gagal menyiapkan dan menyerahkan unit di 

dalam tempoh tersebut. 

 

5. Walau bagaimanapun, perubahan tempoh milikan serahan kosong 

ini juga tertakluk kepada sebarang kelulusan pelanjutan tempoh yang 

diluluskan oleh Menteri Pembangunan Kerajaan Tempatan. Oleh itu, 

pemaju bertanggungjawab memastikan projek perumahan disiapkan dan 

diserahkan kepada pembeli dalam tempoh perjanjian yang ditetapkan. 

 

Sekian, terima kasih. 



NO SOALAN: 55 
 

 

 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA 

PARLIMEN KELIMA BELAS TAHUN 2023 
 
 

 

PERTANYAAN : LISAN 

 
DARIPADA : YB DATUK SERI JOHARI BIN ABDUL 

GHANI [ TITIWANGSA ] 

 
TARIKH : 28 MAC 2023 (SELASA) 

 

 
SOALAN 

 

DATUK SERI JOHARI BIN ABDUL GHANI [ TITIWANGSA ] minta 

PERDANA MENTERI menyatakan berapakah kelulusan peruntukan yang 

telah diluluskan oleh Kerajaan untuk menaik taraf Pasar Raja Bot (Pasar 

Chow Kit) yang terbengkalai sejak 10 tahun lalu dan bilakah ia akan 

disiapkan. 

JAWAPAN 
 

YB DATO’ SRI AZALINA OTHMAN SAID MENTERI 

DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 
Tuan Yang di-Pertua, 

 
1. Untuk makluman Ahli Yang Berhormat, Kerajaan Persekutuan telah 

meneruskan Pembangunan Semula Projek Pasar Raja bot. 

 

2. Semula Pasar Raja Bot projek tersebut tidak terbengkalai kerana 

Fasa 1 telah disiapkan sepenuhnya pada 25 April 2016 dan Fasa 2 telah 

dilaksanakan dengan kemajuan sehingga 90%. Kontraktor utama sebelum 

ini telah ditamatkan kontrak pada 18 Ogos 2021. 

 

3. Pada 26 September 2022, kontraktor penyelamat baharu telah 

dilantik untuk menyambung baki projek yang masih belum siap. Projek ini 

bermula pada pada 17 Oktober 2022 dan dijangka siap pada 12 Oktober 

2025. 

 

4. Untuk makluman, kontraktor penyelamat baharu akan 

menyelesaikan baki kerja seperti butiran berikut : 

 

i. Baki 10% Fasa 2 dijangka siap pada 19 Mei 2023; 

ii. Fasa 3 dijangka siap pada 6 Disember 2024 

iii. Fasa 4 dijangka siap pada 12 Oktober 2025 

 
5. Perjalanan projek ini sekarang adalah pada peringkat perlaksanaan. 

Untuk makluman, pembangunan ini telah siap sebahagian. Namun pada 18 

Ogos 2021, kontraktor utama bagi pembangunan ini telah ditamatkan akibat 

faktor prestasi. Proses perlantikan bagi Kontraktor penyiap telah selesai 

melalui tender terbuka. Kontraktor penyiap telah dilantik pada 26.9.2022 

dengan kos berjumlah RM 125,800,000.00. 

 

Sekian, terima kasih. 



NO SOALAN: 152 
 

 

 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA 

PARLIMEN KELIMA BELAS TAHUN 2023 

 

 

PERTANYAAN : BUKAN LISAN 

 

DARIPADA : YB TUAN FONG KUI LUN  

  [ BUKIT BINTANG ] 

 

 

SOALAN 

 

TUAN FONG KUI LUN [ BUKIT BINTANG ] minta PERDANA 

MENTERI menyatakan tindakan mengatasi banjir kilat yang sering 

melanda kawasan Tiong Nam, Masjid Jamek, Jalan Sultan Abdul Samad 

dan lain-lain di Kuala Lumpur saban tahun agar tidak berulang lagi. 

JAWAPAN 

 

YB DATUK SERI AZALINA OTHMAN SAID,  

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

  Untuk makluman Ahli Yang Berhormat, kawasan-kawasan 

rendah seperti Tiong Nam, Masjid Jamek, Jalan Sultan Abdul Samad 

dan lain-lain yang terletak di sepanjang sungai-sungai utama seperti 

Sungai Klang, Sungai Gombak, Sungai Batu secara amnya akan terjejas 

dan terkesan apabila berlaku limpahan air sungai, terutamanya semasa 

insiden hujan lebat berkekalan dalam tempoh panjang dan luar biasa di 

bahagian hulu sungai. 

 

  Secara amnya sungai-sungai utama di Kuala Lumpur adalah 

dibawah seliaan dan tanggungjawab pihak Jabatan Pengaliran dan 

Saliran Malaysia (JPS Malaysia). Untuk itu, JPS adalah pihak yang 

bertanggungjawab melaksanakan atau  merangka pelan mitigasi di 

kawasan-kawasan yang melibatkan sungai utama di Kuala Lumpur. 

 

  Namun begitu, Dewan Bandaraya Kuala Lumpur (DBKL) telah 

mengambil tindakan serta-merta di kawasan yang terlibat dengan banjir 

kilat  dengan memastikan kelancaran air ke scupper drain tidak 

terhalang. Untuk itu, kesemua scupper drain yang diperiksa di lokasi 

hotspot banjir telah dibersihkan, dinaik taraf dan terdapat juga 

pembinaan baru.  

 

  Selain daripada itu, kerja-kerja penyelenggaraan kolam takungan 

banjir, sungai dan parit induk turut dipergiat. Kerja-kerja pengorekan 

kelodak telah dilaksanakan di kolam-kolam takungan banjir yang terlibat. 

Bagi kawasan rendah yang terlibat dengan limpahan air sungai, guni-

guni pasir juga telah dipasang. Antara kawasan yang terlibat adalah di 

Jalan Rahmat, di Jalan Pintasan Segambut, di Jalan Kampung Pasir dan 

di Jalan Segambut Dalam. 

DBKL juga telah mempertingkat kawalan dan penyuraian trafik di 

kawasan hotspot banjir kilat dengan mengadakan hubungan kerjasama 

yang erat antara Warden Trafik DBKL dan pihak Polis Trafik Kuala 

Lumpur. Dalam masa yang sama Kempen Cuci KL yang melibatkan 

aktiviti plogging dan pembersihan juga telah dilaksanakan oleh DBKL 

sepanjang tahun 2022. DBKL juga telah membuat hebahan ramalan 

hujan lebat melalui perkhidmatan aplikasi telefon mudah alih, Mobile 

Integrated Service (MOBIS) yang telah dibangunkan oleh DBKL. 

Kesemua tindakan serta merta telah dilaksanakan pada Disember 2022. 

6. DBKL seterusnya mempunyai rancangan mitigasi banjir berskala 

kecil/sederhana seperti membina kolam-kolam takungan banjir, rumah 

pam, tembok penahan banjir dan menaiktaraf infrastruktur sistem 

perparitan sedia ada.  

 

Sekian, terima kasih.



NO SOALAN: 153 
 

 

 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA 

PARLIMEN KELIMA BELAS TAHUN 2023 

 

 

PERTANYAAN : BUKAN LISAN 

 

DARIPADA : YB TUAN FONG KUI LUN  

  [ BUKIT BINTANG ] 

 

 

SOALAN 

 

TUAN FONG KUI LUN [ BUKIT BINTANG ] minta PERDANA 

MENTERI menyatakan langkah-langkah meningkatkan tahap 

kebersihan Bandaraya Kuala Lumpur memandangkan prestasi SWCorp 

dan kontraktornya gagal menguruskan dengan baik terutama di kawasan 

Pudu dan Brickfields. 

JAWAPAN 

 

YB DATUK SERI AZALINA OTHMAN SAID,  

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

   

  Untuk makluman Ahli Yang Berhomat, setelah Akta Pengurusan 

Sisa Pepejal dan Pembersihan Awam 2007 (Akta 672) dikuatkuasakan 

pada September 2011, tanggungjawab Dewan Bandaraya Kuala 

Lumpur (DBKL) dalam pengurusan sisa pepejal dan pembersihan awam 

telah diambil alih oleh SWCorp.  

 

  Walaubagaimanapun, bagi memastikan tahap kebersihan 

sentiasa dalam tahap terbaik, Dewan Bandaraya Kuala Lumpur sentiasa 

berkerjasama dengan pihak SWCorp sama ada dalam aspek kawalselia 

dan penguatkuasaan. DBKL juga telah melaksanakan Zon Bebas 

Sampah di beberapa lokasi strategik di pusat bandar temasuklah 

Brickfields. Bagi lokasi Zon Bebas Sampah, sesiapa yang di dapati 

bersalah membuang sampah ditempat yang tidak dibenarkan atau 

menyebabkan kekotoran akan dikenakan kompaun maksimum.  

 

  Untuk makluman Ahli Yang Berhormat juga, SWCorp juga turut 

berkerjasama dalam melaksanakan Blueprint Penarafan Kebersihan 

WPKL yang berkonsepkan penarafan bintang. Penekanan terhadap 

peranan syarikat konsesi dan masyarakat setempat dalam memastikan 

dan mengekalkan tahap kebersihan diberi keutamaan dalam aspek 

penilaian penarafan. DBKL akan senantiasa memberikan komitmen dan 

kerjasama pada semua pihak dan agensi bagi memastikan Bandaraya 

Kuala Lumpur bersih, indah dan sejahtera kepada warga kota. 

 

Sekian, terima kasih. 

 

 
 



NO SOALAN: 262 
 

 

 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA, 

PARLIMEN KELIMA BELAS TAHUN 2023 

 

 

 

PERTANYAAN : BUKAN LISAN 

 

DARIPADA : YB TUAN LIM LIP ENG  

  [ KEPONG ] 

 

 

SOALAN 

 

TUAN LIM LIP ENG [ KEPONG ] minta PERDANA MENTERI 

menyatakan rancangan Kerajaan memperoleh tanah Kerajaan atau 

swasta di Parlimen Kepong untuk mendirikan perumahan awam kerana 

hanya ada satu PPR di Kepong. Berapa permohonan perumahan awam 

di Kuala Lumpur yang diterima dan berapa unit perumahan awam yang 

kosong sekarang. 

JAWAPAN 

 

YB DATO' SRI AZALINA OTHMAN SAID  

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

  Untuk makluman Ahli Yang Berhormat, perancangan untuk 

membina atau mendirikan perumahan awam adalah di bawah 

tanggungjawab Kementerian Pembangunan Kerajaan (KPKT). 

 

  Mengenai cadangan pembinaan PPR di Kuala Lumpur, KPKT 

memaklumkan bahawa Kementerian tersebut telah memohon tapak 

cadangan bagi pembinaan projek PPR bagi tahun 2023 di bawah Rolling 

Plan 3 (RP3), Rancangan Malaysia ke-12 (RMKe-12). 

 

  Khusus bagi Perumahan Awam di bawah Dewan Bandaraya 

Kuala Lumpur, sebanyak 2,149 pemohon yang layak telahpun diluluskan 

permohonannya. Bagaimamanapun, pada masa ini, hanya sebanyak 

234 unit rumah sahaja yang siap sedia untuk ditawarkan kepada mereka 

yang telah diluluskan. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA 

PARLIMEN KELIMA BELAS TAHUN 2023 

 

 

PERTANYAAN : BUKAN LISAN 

 

DARIPADA : YB TUAN LIM LIP ENG  

  [ KEPONG ] 

 

 

SOALAN 

 

TUAN LIM LIP ENG [ KEPONG ] minta PERDANA MENTERI 

menyatakan senarai nama, mengikut kawasan Parlimen, lokasi 260 

projek pengindahan dan penghijauan di Kuala Lumpur yang 

membelanjakan kos sebanyak RM100 juta. Adakah kontrak 260 projek 

itu diberikan melalui tender. 

JAWAPAN 

 

YB DATO' SRI AZALINA OTHMAN SAID  

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

  Untuk makluman Ahli Yang Berhormat, sebanyak 260 projek 

telah dikenalpasti oleh Dewan Bandaraya Kuala Lumpur (DBKL) untuk 

pelaksanaan projek pembersihan dan pengindahan bandar di sekitar 

Wilayah Persekutuan Kuala Lumpur. Peruntukan RM100 juta telah 

diluluskan melalui bajet pembangunan DBKL untuk melaksanakan 260 

projek tersebut dalam tempoh 5 hingga 10 tahun bermula 2023 melalui 

beberapa kaedah iaitu tender terbuka, sebut harga dan kontrak 

berpenggal mengikut keperluan semasa.  

 

  Antara projek pengindahan bandar Kuala Lumpur yang dikenal 

pasti merangkumi kerja-kerja lanskap, naiktaraf lorong belakang dan 

ruang bandar, membaikpulih dan menaiktaraf pusat-pusat penjaja, 

memperbanyak dan menaiktaraf laluan pejalan kaki dan basikal yang 

selamat serta memperindahkan pencahayaan di pusat bandar raya 

Kuala Lumpur. 

  

  Usaha pengindahan ini bukan sahaja melibatkan lokasi-lokasi di 

pusat bandar, tetapi ianya juga meliputi kesemua 11 parlimen di dalam 

Kuala Lumpur seperti berikut : 

 

Bil. Parlimen Jumlah projek 

1. Bukit Bintang 131 

2. Seputeh 21 

3. Wangsa Maju 18 

4. Segambut 14 

5. Bandar Tun Razak 13 

6. Lembah Pantai 11 

7. Kepong 11 

8. Titiwangsa 8 

Bil. Parlimen Jumlah projek 

9. Cheras 6 

10. Batu 5 

11. Setiawangsa 4 

12. Semua Parlimen 18 

Jumlah keseluruhan 260 

 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA 

PARLIMEN KELIMA BELAS TAHUN 2023 

 

 

PERTANYAAN : BUKAN LISAN 

 

DARIPADA : YB TAN SRI DATO’ HAJI MAHIADDIN BIN  

HAJI  MOHD. YASSIN  [ PAGOH ] 

 

 

SOALAN 

 

TAN  SRI  DATO’  HAJI  MAHIADDIN   BIN    HAJI   MOHD.   YASSIN  

[ PAGOH ] minta PERDANA MENTERI menyatakan perincian 

mengenai agenda “Memperkasakan Demokrasi dan Ketelusan Dewan 

Bandaraya Kuala Lumpur (DBKL)” seperti yang dinyatakan dalam 

manifesto Pakatan Harapan dalam Pilihan Raya Umum Ke-15 (PRU15). 

 

 

 

 

 

 

 

 

 

 

 

 

 

 

 

 

 

 



NO SOALAN: 285 
 

 

JAWAPAN 

 

YB DATO' SRI AZALINA OTHMAN SAID  

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

  Untuk makluman Ahli Yang Berhormat, hal ehwal perbandaran 

Bandar Raya Kuala Lumpur adalah di bawah pentadbiran Datuk Bandar 

Bandaraya Kuala Lumpur yang merupakan perbadanan tunggal dengan 

nama Datuk Bandar Kuala Lumpur di bawah Akta Ibu Kota Persekutuan 

1960 [Akta 190].  

 

  Walaupun Datuk Bandar Kuala Lumpur merupakan Pihak 

Berkuasa Tempatan (PBT) bagi Wilayah Persekutuan Kuala Lumpur  di 

bawah Akta Kerajaan Tempatan 1976 [Akta 171],  entiti ini mempunyai 

ciri-ciri berbeza berbanding dengan PBT yang lain.  

 

  Berbeza dengan PBT di bawah Pihak Berkuasa Negeri (PBN) 

yang menggunakan Akta 171 sebagai Akta utama bagi kerajaan 

tempatan, Akta 190 merupakan Akta utama yang digunapakai oleh 

Datuk Bandar Kuala Lumpur dan Dewan Bandaraya Kuala Lumpur 

(DBKL). Oleh itu, sekiranya berlakunya percanggahan antara kedua-dua 

Akta, Akta 190 adalah terpakai bagi Datuk Bandar Kuala Lumpur dan 

DBKL.   

 

  Di bawah seksyen 4 Akta 190, Datuk Bandar Kuala Lumpur 

hendaklah dilantik oleh Yang di-Pertuan Agong selama tempoh 5 tahun 

atau, jika Yang di-Pertuan Agong dalam mana-mana hal tertentu 

menentukan sedemikian, selama apa-apa tempoh yang lebih pendek 

sebagaimana yang ditentukan sedemikian. Oleh kerana perlantikan 

Datuk Bandar Kuala Lumpur merupakan kuasa mutlak Yang di-Pertuan 

Agong di bawah Akta 190,  pilihan raya kerajaan tempatan tidak boleh 

diadakan bagi Wilayah Persekutuan Kuala Lumpur.   

 

  Dalam mengurus tadbir Bandar Raya Kuala Lumpur, Datuk 

Bandar Kuala Lumpur dan DBKL, antara lain, terikat kepada 

perundangan berikut: 

 

i. Akta Ibu Kota Persekutuan 1960; 

ii. Akta Perancangan Wilayah Persekutuan (1982); 

iii. Akta Kerajaan Tempatan 1976; 

iv. Peruntukan-peruntukan Undang-undang Kecil; dan 

v. Kaedah-kaedah Perancangan yang berkuat kuasa  di 

 bawah  Akta 267. 

 

  Akta dan peruntukan undang-undang berkaitan tetap memberi 

ruang kepada penyertaan rakyat dalam merancang pembangunan 

bandar raya Kuala Lumpur. DBKL terus menggalakkan keterlibatan 

orang awam di semua peringkat dalam memberi input dan maklum balas 

terhadap projek pembangunan setempat dan dasar-dasar tempatan 

yang boleh mendatangkan impak yang besar kepada kehidupan rakyat 

di Kuala Lumpur. Sehubungan itu, DBKL telah merangka pelan-pelan 

pembangunan yang diaspirasikan bersama warga kota termasuk Ahli-

ahli Parlimen di Wilayah Persekutuan Kuala Lumpur. 

 

  Bagi meningkatkan elemen demokrasi dan ketelusan, pada masa 

kini DBKL telah memulakan program engagement atau libat urus yang 

lebih menyeluruh bersama Ahli-ahli  Parlimen di Wilayah Persekutuan 

Kuala Lumpur seperti Mesyuarat Konsultasi Datuk Bandar Kuala Lumpur 

bersama Ahli-ahli Parlimen Wilayah Persekutuan Kuala Lumpur. Tujuan 

mesyuarat ini diadakan adalah bagi mendapatkan input-input dalam 

menyelesaikan masalah-masalah rakyat yang dipanjangkan melalui 

Ahli-ahli Parlimen di WPKL. Mesyuarat ini diadakan sebanyak dua belas 

(12) kali setahun. 

 

  Seterusnya, Mesyuarat Konsultasi ini disusuli pula dengan 

Mesyuarat Pemantauan Tindakan bersama Ahli-ahli Parlimen Wilayah 

Persekutuan Kuala Lumpur bagi membentangkan maklumbalas serta 

tindakan yang dilakukan oleh DBKL terhadap masalah-masalah rakyat. 

  
Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT PERTAMA, PENGGAL KEDUA 

PARLIMEN KELIMA BELAS TAHUN 2023 

 

 

PERTANYAAN : BUKAN LISAN 

 

DARIPADA : YB DATO’ SERI DR. SHAHIDAN BIN

 KASSIM [ ARAU ] 

 

 

SOALAN 

 

DATO’ SERI DR. SHAHIDAN BIN KASSIM [ ARAU ] minta PERDANA 

MENTERI menyatakan adakah Kerajaan berhasrat untuk menarik balik 

development charge yang dikenakan oleh Dewan Bandaraya Kuala 

Lumpur dan lain-lain pihak berkuasa tempatan (PBT) bagi 

mengurangkan beban pemaju dalam menghadapi kenaikan kos barang 

binaan dan ketidakstabilan ekonomi semasa yang boleh menyebabkan 

projek-projek yang dirancang terbengkalai sementara menunggu 

ekonomi pulih semula. 

JAWAPAN 

 

YB DATO' SRI AZALINA OTHMAN SAID  

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

  Untuk makluman Ahli Yang Berhormat, caj pembangunan yang 

dikenakan oleh Dewan Bandaraya Kuala Lumpur terus dikekalkan buat 

masa ini bagi tujuan menampung kos menyediakan dan menambahbaik 

infrastruktur, melaksanakan projek pengindahan dan mempertingkat 

kemudahan masyarakat di sekitar kawasan terlibat akibat daripada 

pembangunan yang dicadangkan oleh pihak pemaju. 

 

Sekian, terima kasih. 

 

 

 


